
PENGIDOEPAN DI PRILIP.




Gedongnja Ali pacha ada di bikin menoeroet matjem astana-astana di Toerki pada djeman itoe, di depannja ada tembok batoe, djoega ada banjak gedong jang pake tembok kajoe, ditjat poeti dan koening, tapi semoea ada lega, bisa dapet hawa jang njaman dan terider poehoen-poehoen.

Di blakangnja ada satoe kebon kembang dan satoe kebon sajoer, dimana tempo-tempo Ali pacha soeka pergi menjenangken badannja. Di bawa poehoen-poehoen besar ada digelar satoe permadani, dimana ada doedoek Ali pacha, saben-saben matanja ditoetoep dan di depannja ada ditaro satoe glas aer dan satoe nargile (pipa Toerki). Ini pacha jang moelia soeda djadi toea dan beroba keadaannja dari waktoe Julius Werner baroe ketemoe padanja di depan roema djaga di Konstantinopel. Moekanja bertamba koeroes serta poetjet, ramboetnja di kapala dan tjambangnja ampir poeti semoea, sorot moekanja ada lesoe, sebagi orang banjak menanggoeng soesa.

Sabenernja djoega Ali pacha soeda dapet banjak soesa hati. Bermoela iapoenja istri jang sanget ditjinta soeda meninggal doenia, blakangan ia disangka sapeket sama oetoesan Rus aken berboeat chianat pada negrinja, hingga ampir sadja,

